
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՒ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ «ԿԱՆԱՉ, ԿԱՅՈՒՆ ԵՎ ՆԵՐԱՌԱԿԱՆ ԶԱՐԳԱՑՄԱՆ ՔԱՂԱՔԱԿԱՆՈՒԹՅԱՆ ԵՐԿՐՈՐԴ ԳՈՐԾԱՌՆՈՒԹՅՈՒՆ» ՖԻՆԱՆՍԱՎՈՐՄԱՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	07.06.2024թ.

	
	N 1111/30490-24

	Հայաստանի Հանրապետության ու Վերակառուցման և զարգացման եվրոպական բանկի միջև «Կանաչ, կայուն և ներառական զարգացման քաղաքականության երկրորդ գործառնություն» ֆինանսավորման համաձայնագիրը ստորագրվել է 2024 թվականի մայիսի 22-ին և 23-ին:
 «Կանաչ, կայուն և ներառական զարգացման քաղաքականության երկրորդ գործառնություն» ֆինանսավորման համաձայնագրով նախատեսվում է Բանկի կողմից Հայաստանի Հանրապետությանը տրամադրել 92.000.000 եվրո վարկ և 16.000.000 եվրո արտոնյալ ֆինանսական միջոցներ՝ Համաձայնագրով սահմանված ծրագրի իրականացման համար:
Համաձայնագրի կնքումը միտված է Հայաստանում կանաչ, դիմակայուն և ներառական զարգացման խթանմանը, բնապահպանական կառավարման ոլորտը կարգավորող իրավական շրջանակի բարելավմանը, մարդկային կապիտալի զարգացմանը, հակակոռուպցիոն և արդարադատության ոլորտների արյդունավետության բարձրացմանը:
Ֆինանսավորման համաձայնագիրն ուժի մեջ է դրա 5-րդ՝ Ուժի մեջ մտնելը, դադարեցումը հոդվածով սահմանված կարգով.
5.01	Ուժի մեջ մտնելու լրացուցիչ պայման է մասնավորապես հետեւյալը. 
Բանկին գոհացնում է Վարկառուի կողմից Ծրագրի իրականացման հարցում ձեռք բերված առաջընթացը և Վարկառուի մակրոտնտեսական քաղաքականության շրջանակի համապատասխանությունը։
5.02	Ուժի մեջ մտնելու վերջնաժամկետը Ստորագրման ամսաթվից հետո հարյուրքսաներորդ (120-րդ) օրն է:
	Հաշվի առնելով վերոնշյալը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից «Կանաչ, կայուն և ներառական զարգացման քաղաքականության երկրորդ գործառնություն ֆինանսավորման համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	06.06.2024թ.

	
	N /14.2.1/21972-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի   1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. Ֆինանսների նախարարություն
	12.06.2024թ.

	
	N  Ն/5-2/10082-2024

	Հայաստանի Հանրապետության (այսուհետ՝ Վարկառու) ու Վերակառուցման և զարգացման միջազգային բանկի (այսուհետ՝ Բանկ) միջև  2024 թվականի մայիսի 23-ին և մայիսի 22-ին ստորագրված «Կանաչ, կայուն և ներառական զարգացման քաղաքականության երկրորդ գործառնություն» ֆինանսավորման համաձայնագրի (այսուհետ՝ Համաձայնագիր) համաձայն՝ Բանկը համաձայնում է Վարկառուին տրամադրել 92,300,000 եվրո գումարի չափով վարկավորում և 16,000,000 մլն ԱՄՆ դոլար գումարի չափով դրամաշնորհային միջոցներ հետևյալ պայմաններով և դրույթներով.  
•	Վարկի գումար` 92,300,000 եվրո,
•	Դրամաշնորհ՝ 16,000,000 ԱՄՆ դոլար, ծրագրի արտոնյալության աջակցություն «Արտոնյալ ֆինանսավորման գլոբալ գործիքի հիմնադրամի» կողմից,
•	Վարկի տարեկան տոկոսադրույք՝ 6-ամսյա EURIBOR + լողացող սպրեդ, 11.06.2024թ. դրությամբ կազմում է 4.561%,
•	Պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկվում է համաձայնագրի ստորագրումից 60 օր հետո, վճարվում է կիսամյակային կտրվածքով, տոկոսավճարների վճարման հետ միաժամանակ,
•	Միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի Վարկառուի սեփական միջոցների հաշվին ոչ ուշ քան համաձայնագրի ուժի մեջ մտնելուց 60 օրվա ընթացքում, 
•	Վարկային միջոցների մասհանման եղանակ՝ մեկ տրանշով տրամադրված վարկից մասհանման հայտեր ներկայացնելու միջոցով,
•	Վարկի մարման ժամկետ՝ 22 տարի, որից արտոնյալը՝ 8 տարի,
•	Վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա հունիսի 1-ին և դեկտեմբերի 1-ին,
•	Մայր գումարի մարումն իրականացվելու է սկսած 2032թ. հունիսի 1-ից մինչև 2045թ. հունիսի 1-ը՝ վարկի գումարի 3.57% հավասարաչափ չափաբաժիններով, իսկ վերջին մարումը՝  2045թ. դեկտեմբերի 1-ին՝ վարկի 3.61%-ի չափով,
•	Վարկառուն իրավունք ունի վարկի մասհանված մնացորդի լողացող տոկոսադրույքը փոխարկել ֆիքսված տոկոսադրույքի, և հակառակը, ինչպես նաև կատարել արժույթի փոփոխություն:
	Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	03.06.2024թ.

	
	ԳՍ//17844-2024

	[bookmark: _GoBack]Հայտնում ենք, որ Հայաստանի Հանրապետության ու Վերակառուցման և զարգացման միջազգային բանկի միջև 2024 թվականի մայիսի 23-ին և մայիսի 22-ին ստորագրված «Կանաչ, կայուն և ներառական զարգացման քաղաքականության երկրորդ գործառնություն» ֆինանսավորման համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





